ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի
N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ
ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	ՀՀ ֆինանսների նախարարության 
	03.04.2025

	
	№ 01/34-3/7116-2025

	Առաջարկում ենք «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության  2024  թվականի դեկտեմբերի 27-ի N 2060-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով նախատեսվում է ՅՈՒՆԵՍԿՕ-ի կողմից ԿԳՄՍ նախարարությանը հատկացված 19․4 մլն դրամն ուղղել ՀՀ 2025 թվականի պետական բյուջեի «1045. Մասնագիտական կրթության և ուսուցման ծրագիր» ծրագրի «11007. Մասնագիտական ​​կրթության և ուսուցման (ՄԿՈՒ) ընդլայնում նոր օրենսդրության միջոցով՝ Հայաստանում փախստականների ավելի արդյունավետ ինտեգրման համար» նոր միջոցառմանը (այսուհետ՝ Միջոցառում), հայտնում ենք հետևյալը․

	- Միջոցառման անվանման, նկարագրության և Նախագծի հիմնավորման համաձայն՝ Միջոցառումը նախատեսվում է իրականացնել Հայաստանում փախստականների արդյունավետ ինտեգրման, մասնավորապես Լեռնային Ղարաբաղից բռնի տեղահանված փախստականների կրթական կարիքների լուծման նպատակով, մինչդեռ Նախագծի NN 7, 8 հավելվածներում բացակայում են վերը նշված շահառուների գծով արդյունքային չափորոշիչները։ Եթե Միջոցառման նպատակը նշված շահառուների կրթական կարիքների բավարարումն է, ապա առաջարկում ենք վերջիններիս մասով Նախագծի հավելվածներում նախատեսել համապատասխան արդյունքային չափորոշիչներ, հակառակ պարագայում՝ խմբագրել Միջոցառման անվանումը, նկարագրությունը և Նախագծի հիմնավորումը։ 
	Փոփոխությունը կատարված է՝
խմբագրվել է Միջոցառման անվանումը,նկարագրությունը և Նախագծի հիմնավորումը


		- Նախագծի հիմնավորման համաձայն՝ վերջինիս ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:   
Առաջարկում ենք խմբագրել նշված դրույթը, նկատի ունենալով, որ Նախագծի ընդունման  պարագայում ՀՀ պետական բյուջեի եկամուտները և ծախսերը կավելանան 19․4 մլն դրամով։
	Փոփոխությունը կատարված է:


	- Միաժամանակ, առաջարկում ենք Նախագծից հանել N6 հավելվածը, քանի որ այն վերաբերում է ներքին աղբյուրների հաշվին տնտեսվարող սուբյեկտներին դրամաշնորհների տեսքով հատկացումների տրամադրմանը։
	Փոփոխությունը կատարված է:




